
A.L. 40 tal-2016

ATT DWAR L-EDUKAZZJONI
(KAP. 327)

Ir-Regolamenti tal-2016 biex jemendew ir-Regolamenti Ġenerali għar-
Rikonoxximenti Universitarji sal-Ewwel Grad 

BIS-SAĦĦA tas-setgħat mogħtija lilu bl-artikoli 74 (5) u 75 (6) tal-Att dwar 
l-Edukazzjoni (Kap. 327), il-Kanċillier tal-Università ta’ Malta ppromulga dawn 
ir-regolamenti magħmula mis-Senat tal-Università ta’ Malta bis-saħħa tas-setgħat 
mogħtija lilu bl-artikoli 75 (3) u 79 (b) ta’ dak l-Att:

It-Titlu 

1. Dawn ir-regolamenti jistgħu jissejħu bħala r-Regolamenti tal-2016 biex
jemendaw ir-Regolamenti Ġenerali għar-Rikonoxximenti Universitarji sal-Ewwel 
Grad, u għandhom jinqraw u jinftiehmu bħala ħaġa waħda mar-Regolamenti Ġenerali 
għar-Rikonoxximenti Universitarji sal-Ewwel Grad tal-2004, ippubblikati bħala Avviż 
Legali 127 tal-2004, li minn hawn ’il quddiem jissejħu “ir-regolamenti prinċipali”.

L-Applikabilità 

2. Dawn ir-regolamenti għandhom japplikaw mid-19 ta’ Settembru, 2015 ‘il
quddiem.

L-Emenda għar-regolament 3 tar-regolamenti prinċipali

3. Il-paragrafu (5) li ġej għandu jidħol wara l-paragrafu (4) tar-regolament 3
tar-regolamenti prinċipali:

“(5)  Is-Senat jista’ japprova wkoll għotjiet interfakultattivi li jistgħu jiġu 
offruti minn żewġ entitajiet jew aktar tal-Università.”

L-Emenda għar-regolament 50 tar-regolamenti prinċipali

4. Minflok il-paragrafu (3) tar-regolament 50 tar-regolamenti prinċipali
għandu jidħol dan li ġej:

“(3) Student jista’ biss jirrifjuta riżultat li għadda b’kumpens u jagħżel 
li jiġi evalwat mill-ġdid fis-sessjoni riparatorja ta’ Settembru meta l-marka li ġab 

fis-sessjoni riparatorja tista’ tagħmel differenza għall-marka medja meħtieġa għad-
dħul fi Programm ta’ Studju partikolari. F’dawn il-każijiet, l-istudent hu meħtieġ li 
jinforma lir-Reġistratur bl-intenzjoni tiegħu wara li r-riżultati kollha ta’ dik is-sena 
jkunu ppubblikati iżda mhux aktar tard mis-16 ta’ Awwissu qabel id-data tas-sessjoni 
riparatorja.”

L-Emenda għar-regolament 78 tar-regolamenti prinċipali

5.  Il-paragrafu (5) li ġej għandu jidħol wara l-paragrafu (4) tar-regolament 78 
tar-regolamenti prinċipali:

“(5)  Studenti li rrepetew sena jew ingħataw sospensjoni jew sena addizjonali 
ta’ studju għandhom ikunu kklassifikati mal-grupp ta’ studenti li qegħdin itemmu 
l-kors fl-istess sena akkademika.”

